
Kalaallit Nunaannut aqqusinertigut angallannermut inatsit naapertorlugu 

sillimmasiisarnermi aningaasat matussusiissutissat annertussusaannik 

maleruagassiuineq pillugu nalunaarummut tusarniaaneq 

 
Kalaallit Nunaannut aqqusinertigut angallannermut inatsit naapertorlugu sillimmasiisarnermi 
aningaasat matussusiissutissat annertussusaannik maleruagassiuineq pillugu nalunaarummut 
missingiut, tusarniaassutitut Aqqusinertigut Angallannermut Aqutsisoqarfiup matumuuna 
nassiuppaa.  

Tusarniaanermik piffissarititamut killigitinneqarpoq ulloq 5. november 2026. 

Kalaallit Nunaannut aqqusinertigut angallannermut inatsimmi § 49, imm. 2-mi eqqaaneqartumik, 
sillimmasiisarnermi aningaasat matussusiissutissat annertussusaannik ukiumoortumik 
maleruagassiuinermik suliaqarnissaq, nalunaarummik siunertaavoq. 
 

Nalunaarummut imaritinneqartunik itisilerineq 

Kalaallit Nunaannut aqqusinertigut angallannermut inatsimmi § 49, imm. 1-i naapertorlugu, 
qamutinit motor-ilinnit piliarineqartumut ajoqusernermut taarsiineq pillugu piumasaqaatit, 
akisussaanermik sillimmasiinermit matussuserneqassaaq. Inummik ajoqusiineq imaluunniit 
pilersuisumik annaasaqarneq aamma pigisanik ajoqusiineq sillimmasiinerup matussagai 
Inatsimmi § 49, imm. 2-mi atuarneqarsinnaavoq. Inatsimmi § 49, imm. 3 naapertorlugu 
sillimmasiisarnermi aningaasat matussusiissutissat annertussusaat, ukiut tamaasa 
maleruagassiorneqartarpoq 1. januar-imilu atuutilersutut nalunaarutigineqartarluni. 

Sillimmasiisarnermi aningaasat matussusiissutissat annertussusaat, akigitinneqartut 
nalimmassaataattut procenti pillugu inatsit naapertorlugu, ukiumut aningaasaqarnermik 
naatsorsuiffiusumut pineqartumut tulluarsaatitut procentimut 2 pct.-imik ilallugu 
maleruagassiorneqartarput. 

Inuussutissarsiortunut aamma innuttaasunut aningaasaqarnikkut aamma 
allaffissornikkut kingunissai 

Inuussutissarsiortunut aamma innuttaasunut aningaasaqarnikkut aamma allaffissornikkut 
kinguneqassanngitsoq, Aqqusinertigut Angallannermut Aqutsisoqarfimmit nalilerneqarpoq. 

 

mailto:info@fstyr.dk
http://www.fstyr.dk/


 

 
Side 2 (2) 

 

Suliap ingerlateqqinneqarnera 

1. januar 2027-mi nalunaarut atuutilersinneqassasoq siunnersuutaavoq. 

Oqaaseqaataasinnaasut kingusinnerpaamik ulloq 5. november 2026, journal normu 2026-
1982883 allallugu aqutsisoqarfiup pingaarnertut mailadresse-anut info@fstyr.dk-mut una 
ilanngullugu LSOD@fstyr.dk -mut nassiunneqassasut, Aqqusinertigut Angallannermut 
Aqutsisoqarfimmit noqqaassutaavoq.  

Missingiummut apeqquteqaataasinnaasut Lisa Sodep mail-ianut LSOD@fstyr.dk -mut 
imaluunniit uunga info@fstyr.dk -mut tunniunneqarsinnaapput. 

Tusarniaavigineqartut allattorsimaffiat ilanngunneqarpoq. 

Aqqusinertigut Angallannermut Aqutsisoqarfimmit tusarniaanerit tamanut ammasuupput, 
tusarniaanermullu akissutit tamanit matumunnga soqutigisalinnit tunniunneqarsinnaapput. 
Aammattaaq naak tusarniaavigineqartut allattorsimaffianiinngikkaluarluni tamanna atuuppoq. 

Tusarniaanermut akissutit isaasut atuutilersitsinerup kingorna tusarniaanermut nittartakkami 
tamanut saqqummiunneqartassapput. Tusarniaanermut akissutinik tunniussinermi, pineqartup 
tusarniaanermut akissutaa aamma attavigineqarsinnaanermut paasissutissaatai ilanngullugit 
nassiunneqartut, tusarniaanerup kingorna tamanut saqqummiunneqarnissaat 
isumaqataaffigineqartarpoq. 

Nalunaarutit atuutilersitat, Retsinformationimi tamanut saqqummiunneqartarput. Aqqusinertigut 
Angallannermut Aqutsisoqarfiup nutaarsiassaleriffiani allagarsiivik aammattaaq 
maleruagassanik atuutilersitsineq pillugu paasissutissanik imaqartarpoq. Nutaarsiassanut 
allagarsiivimmut ilanngunneq, Aqqusinertigut Angallannermut Aqutsisoqarfiup nittartagaatigut 
pisinnaavoq. 

 
Inussiarnersumik inuulluaqqusillunga 
 
Lisa Sode 

